
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দিল্লীতে উৎপাত।
২১




বরি খতবরকন্দাজে। পদ নখ হননে,

বধিছে যবনে, খগগণ যেমন বাজে॥ মা-

রিয়া লাথী, বধিছে হাতী, ঘোড়া অনলে

ভাজে। শোণিত পানা, সহিতে দানা চ-

র্ব্বই যেমন লাজে॥ ভৈরব লম্ফে, ধরণী

কম্পে, বাসুকি নতশির লাজে। ভারত

কাতর, কহিছে মুরহর, রিপুবর কর

অব্যাজে॥ ধ্রু॥







 ডাকিনী যোগিনী, শাঁখিনী পেতনী, গুহ্যক দানব দানা। ভৈরব রাক্ষস, বোক্কস, খোক্কস, সমরে দিলেক হানা॥ লপটে ঝপটে, দপটে রপটে, ঝড় বহে খরতর। লপ লপ লম্ফে, ঝপ ঝপ ঝম্পে, দিল্লী কাঁপে থর থর॥ টাকরে চাপড়ে, আঁচড়ে কামড়ে, মরিছে যবন সেনা। রক্তের পাঁতারে, ভৈরব সাঁতারে গগণে উঠিছে ফেণা॥ তা থই তা থই, হো হো হই হই, ভৈরব ভৈরবী নাচে। অট অট হাসে, কট মট ভাষে, মত্ত পিশাচী পিশাচে॥ তুরঙ্গ ধরিয়া, গণ্ডুষ করিয়া, মাতঙ্গ পুরিয়া গালে। সিপাহী ধরিয়া, ফেলিয়া লুফিয়া, খেলিছে তাল বেতালে॥ রথ রথি সঙ্গে, মুখে পুরি রঙ্গে, দশনে করিছে গুঁড়া। হঙ্কার ছাড়িয়া ফুঁকে উড়াইয়া, খেলিছে আবির উড়া॥ নরশিরমালা, সমর বিশালা, শোণিত তটিনী তীরে। রণজয় তালী, ঘন দিয়া কালী শৃগালী বেষ্টিত ফিরে॥ এই রূপে দানা, গণ দিল হানা, যবনে হইল দায়। ললিত বিধানে, রচিয়া মশানে, রায় গুণাকর গায়॥

		 এই পাতা শেষ সম্পাদিত হয়েছে ১৭:৪৮টার সময়, ২৭ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

